
Prof. Tan Sri Dato’ Dr. Sharifah Hapsah bt. Syed Hasan Shahabudin dilahirkan pada tanggal, 16 Ogos 1947 di Alor Star, Kedah Darul Aman. Beliau yang mendirikan rumahtangga dengan seorang pakar bedah Pediatrik (Paediatric Surgeon) Hospital Kuala Lumpur ini bahagia bersama dua orang anak, Amir Husni dan Muhaini.
Berlatarbelakangkan kelulusan dalam bidang perubatan dari Universiti Malaya (1967-1973), beliau seterusnya meneruskan pengajian ke School of Medical Education, University of New South Wales (1981-1982). Manakala kelayakan akademik pula adalah Bachelor of Medicine (1973), Master of Health Personnel Education (1982), Doctorate in Medicine (1997), Fellow of the Academy of Medicine (1999) dan Fellow of the Academy of Science (2006).

Sebagai seorang yang berpengalaman luas dalam bidang pentadbiran, Tan Sri Dato’ Sharifah Hapsah adalah pakar dalam bidang Perubatan, Pendidikan Perubatan, Pengurusan dan Polisi Pendidikan Tinggi serta dari segi Akreditasi dan Jaminan Kualiti. Manakala Anugerah dan Pengiktirafan yang diperolehi beliau adalah Ahli Mahkota Kedah (1990), Fred Katz Memorial Medal oleh Australian and New Zealand Association for Medical Education (ANZAME) (1993), COL-ICDE ‘AWARD OF EXCELLENCE’ by the Commonwealth of Learning and International Council for Distance Education for Innovation in the Family Medicine Programme by distance education (1995), Johan Setia Mahkota (1996), National Information Technology Council (NITC) Award for Excellent Contribution to the Development of ICT Policies (2000) dan Dato’ Setia Di Raja Kedah (2001).

Selain itu, Tan Sri Dato’ Dr Sharifah Hapsah juga turut aktif menulis dan menyumbang artikel untuk jurnal dan juga bab dalam buku pendidikan perubatan yang juga dipasarkan di peringkat antarabangsa. Antaranya adalah ‘Transcending the Gender Information Divide’ yang diterbitkan oleh UNDP 2000; ‘Asia Women Leaders in Higher Education-Management Challenges for the New Millenium, diterbitkan oleh UNESCO 2000 dan Medical Education in Malaysia 1905-1995 in “Collections of Writings”.

Beliau juga banyak menulis laporan untuk penyelidikan, seminar, bengkel dan juga untuk konsultan khususnya yang berkaitan dengan pendidikan perubatan, isu wanita mahupun program. Tan Sri Dato’ Dr. Sharifah juga turut terlibat sebagai ahli sidang editorial bagi beberapa penerbitan jurnal antarabangsa seperti Teaching and Learning in Medicine: An International Journal Publication of Lawrence Erlbaum Associates, New Jersey; Education for Health-Change in Training and Practice publication of the Carfex Pub. Co.,Oxfordshire, Massachussetts & Cambridge dan Advances in Health Sciences Education: Theory and Practise, Publication of Kluwer Academic Publishers,  Netherlands.

Walaupun aktif dalam pelbagai bidang di atas, namun Tan Sri Dato’ Dr. Sharifah tidak sesekali melupakan tanggungjawab beliau menyumbang kepada masyarakat ini termasuklah melaksanakan kerja-kerja komuniti kemasyarakatan. Antaranya adalah seperti sebagai Presiden kepada National Council of Women’s Organisations, the main NGO advisory body kepada kerajaan mengenai wanita dan isu gender, Executive Board Member kepada ASEAN Confederation of Women’s Organisations (ACWO), Presiden pengasas (founder president) kepada Malaysian Association for Education in the Medical and Health Sciences (MAEMHS),  Pengerusi kepada Jawatankuasa Continuing Medical Education (CME) Malaysian Medical Association (MMA), Timbalan Presiden Pengasas kepada Malaysian AIDS Council, Fellow and Council member  Academy of Medicine dan yang terkini beliau banyak terlibat dalam projek komuniti bagi aktiviti mencegah jenayah di kalangan masyarakat yang mendapat kerjasama baik NGO, agensi kerajaan serta polis. 
Namun disebalik kesibukan dengan tugas-tugas harian, Dato’ Sharifah akan cuba meluangkan masa memenuhi hobi beliau iaitu bermain golf bersama teman terdekat.

